
Nalunngiliuk?
Siuteroq masarsummiu taamaalllaat Kalaallit 
Nunaanni ilisimaneqarpoq.

Paasissutissat
Uumaffii: Sumi tamani
Portussusia: 16 mm tikillugit
Siuteroq masarsummiu arnaviaallunllu 
angutiviaavoq
Mannii puullit ujaqqamut naasunulluunniit 
nipputitinneqartarput
Piaraasanngillat

Siuteroq masarsummiu    
   Qallunaatut atia: Grønlandsk mosesnegl
   Latiinerisut atia: Lymnaea vahii
   Tuluttut atia: Freshwater Snail
   Sorlernut ilaava: Qituttunut
   Uumasoqatai: Lungesnegle (Siuteqqut puallit)
   Ilaqutai: Siuteqqut masarsummiut

Siuteroq masarsummiu 
siumugassaavoq Kalaallit 
Nunaata kujataani 
kitaanilu avannamut 
Ikerasak tikillugu. 
Uumasuuvoq imermi 
uninngaannartumi, 
pingaartumik taseqqani 
naasoqarluarlutik 
inuussutissaqarluartuni.

Isarnaatai
Qaleruaa 4-5-nik qipineqarpoq portujaamik nooqarluni/inngeqarluni, 
inngigissuusinnaasumik, ammalukullammik nungullarnikumilluunniit. 
Ammanera nalinginnaasumik angissuseqarpoq qaleruaata takissusiata affaa 
inorlugu. Assigiinngitsorujussuarmik iluseqarsinnaapput.

Nerisai
Siuteqqut masarsummiut inuussutigaat naasut oqqaminnik kiillugit 
piiartakkatik.

